
Tsy maintsy manao fanavahana manan-danja sy lojika isika

eo amin’ny fahazoana ny fahasoavan’Andriamanitra, izay

tsy azo atao, ary ny fahafenoan’ny fepetran’Andriamanitra,

izay tsy maintsy atao. Tsy afaka mahazo ny

fahafenoan’Andriamanitra isika, izay tsy tonga afa-tsy

amin’ny alalan’ny fahasoavana; na izany aza, dia notakiana

amintsika ny fahafenoan’ ny fepetra napetrak’Andriamanitra

mba handraisana ny Habetsahany amin’ny alalan’ny

finoana. Raha tsy mahafeno ireo fepetra ireo isika, dia tsy

manana fototra ara-tsoratra masina ny finoantsika. Raha ny

marina, dia eritreritra fotsiny izany. Mba hahafeno ny

fepetran’Andriamanitra, dia tsy maintsy ho marina ny antony

manosika antsika sy ny toe-tsaina. Tsara ny mandinika tsara

ny antony manosika antsika rehetra, indrindra fa ny momba

ny vola. Ny antony maloto momba ny vola dia:

Ny fanompoan-tsampy (“Ny fanirian’dratsy… dia

fanompoan-tsampy” [Kolosiana 3:5]; “Ny fitiavam-bola

no fototry ny ratsy rehetra” [1 Timoty 6:10]);

Ny fikatsahana harena amin’ny fomba feno ota ("Toy

ny tsipoy mikotrika izay tsy atodiny, dia toy izany izay

mahazo harena amin’ny tsy rariny" [Jeremia 17:11,];

[jereo koa ny Ohabolana 28:8

Ny fitokiana amin’ny farany amin’ny harena mba

hahazoana antoka sy hahasambatra (“Izay matoky ny

hareny dia ho lavo” [Ohabolana 11:28]; “Aoka ny

manan-karena hirehareha amin’ny hareny” [Jeremia

9:23]) ;

Mampiasa harena ho an’ny tombon-tsoam-pitiavan-

tena sy fitsinjovana ny tombontsoan’ny tena ("Misy

manilika mihoatra noho ny rariny, nefa mihatra amin’ny

fahantrana izany" [Ohabolana 11:24]).

Ao amin’ny Lioka 12:16–21, i Jesosy dia nitantara ny

fanoharana momba ilay lehilahy mpanankarena izay

nanorina trano fitehirizam-bokatra lehibe kokoa ary nameno

izany tamin’ny vokatra azony. Fa hoy ny Tompo taminy:

Fivoriana fampaherezam-panahy

Niaritra ny fahantrantsika i Jesosy mba
handraisantsika anjara amin’ny
fahafenoany.

“Ry adala! Anio alina no halaina aminao ny

fanahinao” (andininy 20)

Ary Jesosy nanampy hoe:

“Toy izany izay mihary harena ho an’ny

tenany, nefa tsy mba manan-karena ny

amin’Andriamanitra” (andininy 21)

Ny lalana voalohany ilaintsika mba hanan-karena dia

mankany amin'Andriamanitra.

Misaotra Anao, Jesosy ô, noho ny Asanao teo amin’ny hazo

fijaliana. Manambara aho fa mandray ny

habetsahan'Andriamanitra ho ahy amin'ny alalan'ny finoana

aho rehefa mahafeno ny Fepetrany satria niaritra ny

fahantrako Jesosy mba hizarako ny Habetsahany, amin’ny

anaran’i Jesosy Kristy, Amena.

‘’Ny finoana marina ara-
Baiboly dia avy ao am-po
ary mamaritra ny fomba
fiainantsika. Tsy hevitra
ara-tsaina fotsiny, izay
eritreretin’ny saina ; fa
hery tena izy miasa ao

am-po.’’

